
Қадриятларимиз

Ибратли ёднома:

ТОШКЕНТ вилояти ҳуду-
дидан 19 729,41 гектар, шу 
жумладан, Юқори Чирчиқ 
туманидан 17 323,31 гектар, 
Ўрта Чирчиқ туманидан 2 
406,1 гектар ер майдонла-
ри Тошкент шаҳрининг Янги 
Тошкент тумани таркибига 
ўтказилди.

БЎСТОНЛИҚ туманида-
ги умум таълим мактаблари 
ўқувчилари ўртасида “Ёш 
қутқарувчи” мусобақасининг 
туман босқичи бўлиб ўтди. 
Мусобақа натижаларига кўра 
ғолиблик 20-мактаб жамоа-
сига насиб этди. Ғолиб ва 
совриндорлар фахрий ёрлиқ 
ва эсдалик совғалари билан 
тақдирланди.

ЯНГИЙЎЛ шаҳар ҳо-
кимлиги, шаҳар Халқ қа-
булхонаси, Камбағалликни 
қисқартириш ва бандликка 
кўмаклашиш бўлими билан 
ҳамкорликда шаҳардаги бар-
ча мактаб, коллеж, олий таъ-
лим муассасалари битирув-
чилари, алимент тўловчилар, 
жазо муддатини ўтаб қайтган 
фуқаролар учун “Меҳнат яр-
маркаси” ўтказилди. Ишсиз 
фуқароларнинг доимий ишга 
жойлашишлари учун йўллан-
малар берилди.

Тошкент вилояти ИИББ ва 
ФРБ бошлиғи, подполковник 
Н.Ғия сова томонидан БЕКО-
БОД тумани аҳолиси билан 
сайёр қабул ўтказилди. Қа-
булда аҳоли муаммоларини 
ўрганиш билан бирга, маҳал-
ла ёшлари бандлигини таъ-
минлаш масаласига эътибор 
қаратилди.

ШАҲАРЛАРДА БЕКАТ,

НУРАФШОНДА “ПИТАК”МИ?

Суҳбатларни эсласам, қа-

риндошлар ўртасидаги сами-

мийлик йўқолиб бораётганини, 

фарзандлар ота-она ҳолидан, 

опа-ука, қариндошлар бир-бир-

лари ҳолидан хабар олиши, 

деган қадриятлар унутила-

ётганини сезаман, асосийси, 

яқинлар ҳолидан хабар олиш, 

йўқлаш деган инсоний фази-

латлар йўқолиб бораётга-

нидан афсуслана-

ман, ачинаман...

Бир сулола та
рихи

– Кен жатойим 
тез-тез шамол-
лаб туради, – 
дей ди зангиоталик Ирода Турғунова. – Ҳар гал шифокорга 
борсам камида 3 ёки 4 та дори ёзиб беради. Дорихоналардаги 
нархлар қимматлигидан энг зарурини сотиб оламан. Ёки 10 
дона ичишни буюрган бўлса, 5 дона оламан. Ўғлим озгина туза-

лиши билан дори ичиришни тўхтатиб қўяман. Чунки 
бош қасини сотиб олишга имконим етмайди. 

Дориларнинг қимматлигидан до-
димизни кимга айтишни 

билмаймиз.

– Уч-тўрт йил 
аввал шундай шоҳ-

бекат қурилганди. Аммо 
у шаҳар марказида эмас. 

У ерга етиб олиш учун ҳам 
“питак”ка келиб, битта таксига 
йўлкира бериш керак. Шунинг 
учун одамлар янги бошбекат 

бўш турмасин деб, якшан-
ба кунлари у ерда пиёз 

сотишяпти...

КИМГА АЙТАМИЗ?

ДОРИ БИЗНЕСИ:
ДОДИМИЗНИ

Наврўз байрами арафасида, 
яъни 16–18 март кунлари юртимиз 
бўйлаб “Обод ва файзли маҳалла 
– юрт кўрки” шиори остида умум-
халқ хайрия ҳашари ўтказилади.

Аслида ҳашар – бу бирдамлик, 
ҳамжиҳатлик рамзидир. Ҳашар ту-

файли хонадонлар, кўчалар, кўпқа-
ватли уйлар, маҳаллалар тимсоли-
да бутун юрт обод бўлади, файз ва 
футуҳга тўлади. Шу билан бирга, 
ерга кўчатлар қадалади. Натижада 
диёримизнинг ҳамма жойи боғу 
бўстонга айланади.

Халқимизга хос гўзал урф-одат, 
анъана ва қадриятларимиз борки, 
ҳар гал уларнинг амалдаги инъико-
сини кўрсак, дилларимиз яйрайди, 
қалбимиз сурурга тўлади, ҳузур-ҳа-
ловат топамиз. Ҳашар – ана шундай 
гўзал қадриятларимиздан.

Картошка “иккинчи нон” сифатида инсон ҳаётида 
катта аҳамиятга эга ва озиқ-овқат рационида муҳим 
ўрин тутади. Дунёнинг 156 мамлакатида йилига 376,9 
миллион тоннадан ортиқ картошка етиштирилади. 
Ўзбекистон ушбу мамлакатлар орасида 23-ўринни 
эгаллайди. Энг йирик картошкачилар Хитой, Ҳиндис-
тон, Россия, Украина, АҚШ, Германия, Бангладеш, 
Польша, Франция ва Голландия ҳисобланади.

Жорий йилнинг 5 февраль куни Ўзбекистон Республикаси Президенти 
томонидан ўтказилган йиғилишда мактабларда ўқувчилар давомати Мил-
лий гвардия ходимлари томонидан назорат қилиниши белгиланган ҳамда 
бу бўйича ҳудудларга тегишли топшириқлар берилган эди. Хўш, бир ойдан 
ошиқроқ вақтда мазкур топшириқ мактабларда қанчалик ўзгаришларга са-
баб бўлди?

Тошкент вилояти мисолида айтади-
ган бўлсак, бугунга қадар умумтаълим 
мактаблари, Миллий гвардия ва маҳалла 
фуқаролар йиғинлари билан ҳамкорлик-
да ўтказилган 45 дан ортиқ давомат рейд 
тадбирлари давомида дарсларга келмай 
мақсадсиз юрган 37 нафар ўқувчи таълим 
жараёнларига қайтарилган. Шунингдек, 
340 нафар чет элга чиқиб кетган ҳамда 235 
нафар доимий дарсларга қатнашмайдиган 
ўқувчилар рўйхати шакллантирилиб, Мил-
лий гвардия бошқармасига тақдим этилган. 

Кўрилган чоралар натижасида 1 нафар 
ўқувчи чет элдан қайтиб, дарс жараёнла-
рини давом эттирмоқда. Бироқ, қолган 339 
нафари ҳали-ҳануз хорижда!

Вилоят Мактабгача ва мактаб таълими 
бошқармасига ушбу масала бўйича юз-
ланганимизда уларни ортга қайтариш бўй-
ича ҳамкорликда иш олиб боришаётганини 
таъкидлашди. Қизиқ, агар давомат Мил-
лий гвардияга ўтмаганида шунча ўқув-
чининг тақдирига ким қизиқарди? Ким 
мард бўлиб шу сонларни очиқларди?

Мактаб: “валломат”лар ва давоматлар
ёхуд Миллий гвардиянинг бир ойлик қаҳрамонлиги

Аҳолининг картошкага бўлган та-
лабини қондириш ва ички бозорда 
нарх-наво барқарорлигини сақлаш мақ-
садида фермер, деҳқон ва тадбиркор-
ларга боғ-ток қатор ораларига картошка 
экиш, уларни юқори ҳосилли уруғликлар 
билан таъминлашда «Ўзагро инспекция” 
мунтазам кўмак бериб келмоқда. Қи-

брай туманидаги “Қишлоқ 
хўжалиги маҳсулотлари си-
фатини баҳолаш маркази”да 
очилган янги лабораторияда 
бу борадаги ишлар кўлами 
янада кенгаядиган бўлди.

УРУҒЛИКНИНГ "ҒЎР"И  
ДЕҲҚОННИНГ ШЎРИВилоят 

бўйлаб

Бугунги сонда:



(Давоми. Бошланиши 1-саҳифада)

(Давоми. Бошланиши 1-саҳифада)

(Давоми. Бошланиши 1-саҳифада)

Лаборатория 6 млн. доллар 
миқдоридаги грант маблағлари 
ҳисобига АҚШ, Япония, Герма-
ния, Франция ҳамда Хитой дав-
латларида ишлаб чиқарилган 
замонавий ўлчов воситалари 
ва синов қурилмалари билан 
жиҳозланди.

– Ушбу лабораторияда кар-
тошка ҳосилдорлигига жид-
дий таъсир кўрсатувчи, унинг 
озуқавий сифатини пасайти-
рувчи вируслар ПЦР ва ИФА 
усулларида аниқланади, – дей-
ди «Ўзагроинспекция” матбуот 
хизмати раҳбари Холида Шоди-
ева. – Энг асосийси, Европа Ит-
тифоқи бозорларига имтиёзли 
ҳуқуқ асосида Ўзбекистондан 
маҳсулотларни экспорт қилиш 
имконини берувчи “GSP+” ти-
зими шартларидан бири бўлган 
Картахен протоколи талаби ба-
жарилишига эришилади.

Вилоятимизда истеъмол 
учун ва уруғлик картошка 
етиштиришни кўпайтириш, кар-
тошкачилик соҳасида кластер 
ва кооперация механизмлари-
ни кенгайтириш ҳамда замо-
навий технологияларни жорий 
этишни давлат томонидан яна-
да қўллаб-қувватлаш, шунинг-
дек, ички бозор талабини тў-

лиқ қондириш мақсадида 9 та 
туман картошка етиштиришга, 
шундан, 4 таси уруғлик тайёр-
лашга ихтисослаштирилган. 

– Уруғлик картошкани экиш-
дан бошлаб то йиғиштириб 
олгунга қадар бажариладиган 
агротехник тадбирлар мунта-
зам назорат қилинади, – дейди 
инспекциянинг вилоят бошқар-
маси мутахассиси Ш. Усубали-

ев. – Жорий йилда вилоятда 14 
минг 800 гектар майдонда кар-
тошка етиштириш режалашти-
рилган. Ушбу майдонларга 
мувофиқлик сертификатига 
эга бўлмаган уруғлик картошка-
нинг экилишига йўл қўймаслик 
бўйича туман ҳокимликлари, 
фермер хўжаликлари ва бошқа 
қишлоқ хўжалиги корхоналари-
га огоҳлантириш хатлари бери-
либ, тушунтирилмоқда.

Дарвоқе, «Agrover» агроса-
ноат картошкачилик клас тери 
ҳам картошканинг янги ҳосил-
дор навларини яратиш, деҳқон-
ларни сифатли уруғлик билан 
таъминлаш йўлида изчил из-
ланмоқда. Хусусан, клас тер 
таркибидаги Бўстонлиқ картош-
качилик маркази томонидан ях-
лит плантация майдонларида 
уруғлик картошка етиштириш 

йўлга қўйилган. Марказга хо-
риждан "Фонтане", "Аля-

ска", "Аризона", "Алу-

этта", "Белоросса", "Сильвана", 
"Санте", "Сунита", "Эволюшин", 
"Эсми", "Арнова", "Маниту" 
каби 24 хил нав келтирилиб, 
маҳаллийлаштирилмоқда.

Мухтасар айтганда, Прези-
дент қарорлари асосида ажра-
тилган грант маблағларининг 
мақсадли сарфланиши нати-
жасида картошка етиштирувчи 
деҳқон ва фермерларга кафо-
латланган, биологик хавфсиз 
уруғликлар етказиб берилади. 
Натижада аҳоли эҳтиёжига 
яраша картошка етиштиришга 
эришилади.

Нозима РАСУЛОВА, 
“Тошкент ҳақиқати” мухбири

Жалолиддин ЭСОНОВ 
олган суратлар

– Бошқарма тасарруфидаги 888 та 
умумтаълим мактабида таҳсил олаёт-
ган 521 минг 315 нафар ўқувчининг ота- 
оналарига “Расмий огоҳлантириш хатлари” 
тарқатилди, – дейди вилоят Мактабгача ва 
мактаб таълими бошқармасининг Таълим 
ташкилотларида тарбиявий ишларни муво-
фиқлаштириш шўъбаси раҳбари Қаҳрамон 
Хўжаназаров. – Ўтказилган ўрганишлар 
давомида Миллий гвардия ходимларининг 
мактабларга бириктирилишидан аввал 
ўқувчиларнинг давомати 85-90 фоиз, айрим 
мактабларда ундан ҳам паст кўрсаткичда 

эканлиги маълум бўлган. 
Миллий гвардия ходимла-
ри, мактаб раҳбарияти ҳамда 
таълим тизимининг бошқарув 
идоралари билан ўрнатилган 
ҳамкорликдан кейин ўқувчи-
ларнинг бесабаб дарс ларга 
қатнашмаслиги сезиларли да  -
ра  жада камайди. Ҳозирда ви-
лоят бўйича ўқувчиларнинг 
давомати ўртача 97,4 фоизни 
ташкил этмоқда.

Ўрганишлар мобайнида да-
вомати паст бўлган мактаблар-
нинг асосий кўрсаткичи 9, 10 ва 

11-синф ўқувчиларига тўғри келиши маълум 
бўлган. Мактаб раҳбарияти томонидан бунга 
уларнинг “репетитор”га қатнашишлари асо-
сий важ қилиб кўрсатилган. 

Вилоят ҳокими Зойир Мирзаев халқ таъ-
лими соҳаси вакиллари билан бўлган учра-
шувда мазкур мавзуга ҳам тўхталиб, ўқув-
чиларнинг репетиторларга кетиб қолишида 
мактабларда таълим сифатининг яхши эмас-
лиги сабаб эканлигини таъкидлар экан, ўр-
тага долзарб саволни ташлаганди: “Қайси 
мактаб репетиторлар билан беллашиб, ўқув-
чиларимга сифатли таълим бераман, деб 
ишонч билан айта олади?”

Дарвоқе, айнан ўша учрашувда Миллий 
гвардия бошқармаси мутасаддилари таъ-
лим масканларида ўтказилган дастлабки 
ўрганиш лар давомида баъзи синфларда 
ўқувчиларнинг дарсга келиш даражаси 45-50 
фоизда эканлигини (!) очиқлашганди. Бу бу-
тун бошли синфнинг ярмидан кўп ўқувчила-
ри дарсда йўқ, дегани. Ушбу рақамнинг ўзи 
бугунги кунда таълимга бўлган муносабатни 
яққол кўрсатиб турибди.

Мухтасар айтганда, ўқувчиларнинг да-
вомати Миллий гвардияга ўтиши ортидан 

таълим масканларидаги бошқа камчилик-
лар ҳам яққол очилиб қолди. Улар орасида 
йўқ ўқувчиларга “плюс” қўйиб, баҳолаган-
ларнинг ҳам борлиги тизимнинг қай дара-
жада ботқоқликка ботиб қолганини амалда 
кўрсатди. Бу эса таълим сифатига таъсир 
ўтказмай қолмади. Масалан, Тошкент вило-
ятидан 2023-2024 йилги Олий таълимга қа-
бул имтиҳонларида иштирок этганларнинг 
52 фоиздан ортиғи ҳатто олийгоҳларга қа-
бул қилиш учун минимум деб белгиланган 
56,7 баллни ҳам тўплай олмаган.

Тизимдаги камчиликларнинг кўриниб 
қолгани қайсидир маънода фойдали бўлди. 
Энди уларни ҳал қилиш орқали таълимни 
инқироздан қутқариш мумкин.

Шу ўринда ижтимоий тармоқларда “Мил-
лий гвардияга ҳам иш қолмаганидан мактаб-
ларга ўтказилибди-да” дейдиганларга бир 
гап: Таълим мамлакат келажаги учун ўта 
муҳим бўғин. Миллий гвардиянинг мактаб-
ларга бириктирилиши қай даражада тўғри 
қарор бўлганини ортда қолган бир ой яққол 
кўрсатиб берди.

Суҳробжон САДИРОВ,
“Тошкент ҳақиқати” мухбири

Кўчат экиш, боғлар барпо 
қилиш савоби улуғ амаллар-
дан ҳисобланади. Расулул-
лоҳ соллаллоҳу алайҳи ва 
салламдан: “Агар бир мусул-
мон кўчат ўтқазса ёки экин 
экса, ундан қушми, инсонми 
ёки ҳайвонми еса, бунинг 
учун унга садақа (қилганлик 
савоби) бўлади”, деганлар 
(Имом Муслим ривояти).

Ҳадисда кўчат экиш, 
деҳқончилик қилиш нечоғли 
улуғ иш экани баён қилин-
ган. Кўчат эксак нафақат ти-
риклигимизда, балки вафо-
тимиздан сўнг ҳам манфаат 
кўрамиз. Бу иш қиёмат куни-
гача садақаи жория сифати-
да амал дафтаримизга савоб 
ёзилишига сабаб бўлади.

Абу Ҳурайра розиял-
лоҳу анҳу ривоят қилади. 

 Расулуллоҳ соллал-
лоҳу алайҳи ва сал-
лам дедилар: “Одам 
боласи вафот этса, 
унинг барча амаллари 
тўхтайди, фақат уч нар-
са бундан мустасно: 
1) садақаи жория; 
2) манфаатли илм; 
3) ортидан дуо қилади-
ган солиҳ (солиҳа) ав-
лод” (Имом Муслим ри-
вояти).

Ҳадисда келган “са-
дақаи жория” сўзидан мурод 
кўчат экиш, боғ яратиш, йўл, 
кўприк қуриш ва одамларга 
хизмат қиладиган бошқа ин-
шоотлар назарда тутилган.

Абу Дардо розийаллоҳу 
анҳу ривоят қилади: “Бир 
киши Дамашқ кўчаларининг 
биридан ўтаётса, кўчат эка-
ётган одамга кўзи тушибди 
ва унга: “Нега бу ишни қила-

япсиз, ахир сиз Расулуллоҳ 
соллаллоҳу алайҳи ва сал-
ламнинг саҳобаларидансиз- 
ку?” дебди. Шунда у киши: 
“Шошма, мен Расулуллоҳ 
соллаллоҳу алайҳи ва сал-
лам: “Ким бир кўчат экса, 
ундан одам ёки махлуқотлар-
дан биронтаси еса, бунинг 
эвазига ўша (кўчат эккан бан-
да)га садақа бўлади”, деган-

ларини эшитганман”, дебди 
(Имом Аҳмад ривояти).

Ота-боболаримиз бежиз: 
“Бизлардан олдин ўтганлар 
кўчат экишди, биз ундан едик. 
Энди биз экамиз, ке йинги ав-
лод ейди”, деб айтишмаган.

Расулуллоҳ соллаллоҳу 
алай   ҳи ва саллам ўз уммат-
ларини деҳқончилик, хусу-
сан, кўчат экишга тарғиб қила 

туриб шундай деганлар: “Агар 
қиёмат бўлиб қолса ва бирон-
тангизнинг қўлида хурмо да-
рахти бўлса, бас, уни экиб ол-
син” (Имом Бухорий ривояти).

Суриялик машҳур аллома 
Муҳаммад Саид Рамазон Бу-
тий раҳматуллоҳи алайҳи бир 
маърузасида: “Аллоҳга қа-
сам, агар Расулуллоҳ салло-
лоҳу алайҳи ва саллам бугун 

ҳаёт бўлганларида 
эди, албатта, бар-
чамизни яхшиликка, 
тинчликка, ҳамжиҳат-
ликка, меҳр-шафқат 
ва бирдамликка ун-
даган бўлар эдилар”, 
деган.

Ҳашар орқали ёш-
лар ёши улуғ инсон-
лар ибрати билан 
дарахтларни буташ 
боғларга ишлов бе-
риш, йўлларни, кў-
чаларни супуриш-си-
дириш билан бир 
қаторда меҳр-оқибат, 
каттага ҳурмат, ки-
чикка иззат каби  қа-
дим қадрияларимиз-

дан ҳам сабоқ олади.
Шу юрт, шу азиз Ватан 

– барчамизники. Биз бирла-
шиб ҳаракат қилсак, барча 
юмушларни биргаликда уд-
далаймиз. Зеро, ҳашар бу 
– ҳамжиҳатлик, бирдамлик 
рамзидир.

Жасурбек домла РАУПОВ,
Тошкент вилояти 
бош имом-хатиби

УМУМХАЛҚ
ФИКРИ:

Таҳририят изоҳи:
Скриншотлардаги

ёзувларда имловий
хатолар мавжуд!

ОДАМЛАР 
НИМА
ДЕЙДИ?
"Тўй деса ликиллаб

чопаётганлар..."
Куни кеча Маданият вазирлиги раҳбарияти иштирокида мат-

буот анжумани ўтказилди. Унда вазир Озодбек Назарбеков 
ижодкорларни солиққа тортиш бўйича Солиқ қўмитаси билан 
ҳамкорликда ишлар олиб борилаётганини маълум қилди. Унинг 
сўзларига кўра, ижодкорларга солиқ тўлаш бўйича 2 хил шакл 
таклиф этилиши мумкин: хоҳласа – декларация тўлдириш, 
хоҳласа – эски шаклда, яъни базавий ҳисоблаш миқдоридан 
келиб чиқиб солиқ тўлашлари мумкин. Диққатга молик яна бир 
жиҳати – бунда фақат хонандалар эмас, шоирлар, бастакорлар 
ва бошқалар ҳам назарда тутилган бўлиб, ушбу тизим босқич-
ма-босқич амалда татбиқ этилади.

Мазкур анжуман видео тафсилотлари ижтимоий тармоқларга 
сизиб чиққач,  кузатувчилар томонидан турли мунозараларга 
сабаб бўлди.

Қуйида улардан айримларини ўз ҳолича, таҳрирсиз келтира-
миз:

УРУҒЛИКНИНГ "ҒЎР"И  
ДЕҲҚОННИНГ ШЎРИ

Мактаб: “валломат”лар ва давоматлар
ёхуд Миллий гвардиянинг бир ойлик қаҳрамонлиги

МЕҲР-ОҚИБАТ ВА 
БИРДАМЛИК РАМЗИ



“Олмазор” метро бекати яқинидаги “Тошкент” автовокза-
лини яхши биласиз. Ҳозирги кунда юртимизнинг бошқа шаҳар 
ва вилоятларига барча қулайликларга эга, юмшоқ ўриндиқли, 
энг сўнгги русумли автобусларда кетишни хоҳлаган йўловчи-
ларга хизмат қилиб келаётган ягона шоҳбекат.

СПОРТ янгиликлари Нурафшон шаҳар ҳокимлиги 
эътиборига!

Ҳозир аҳоли дорихона кўплигидан энг 
арзон жойини қидирадиган бўлиб қолди. Са-
баби, дорихоналардаги дориларнинг нархла-
рида катта фарқ бор. Нега бундайлигини ҳеч 
ким ва ҳеч бир ташкилот тушунтириб, асос-
лаб беролмайди. Оқибатда яна одамлар 
жабр кўради. Касал одамнинг кўзига ҳеч нар-
са кўринмайди. Ҳатто қарз олиб бўлса ҳам 
ўша дорини сотиб олади. 

Вилоятимиз раҳбари Зойир Мирзаев ҳам 
30 январь куни тиббиёт ходимлари билан ўт-
казган йиғилишида бу масалаларга алоҳида 
тўхталиб ўтганди. 

Вилоят ҳокимининг айтишича, вилоятда 5 
минг 700 дан ортиқ шифокор рецепт ёзади. 
«Мисол учун, мана, Пискент тумани тиббиёт 
бирлашмаси хирург ва терапевт “врачла-
ри” томонидан ҳанузгача 8-10 тагача 
дори воситаси ёзиб берилаётгани 
аниқланди. Рекорд – Пискент... 
Қаердан келяпти 8 та дори? Од-
дий касал ҳам билади касал-
хона атрофида жойлашган до-
рихона кимга тегишлилигини», 
– деган эди ҳоким.

Вилоят раҳбари прокурордан 
тегишли департамент, Ички ишлар, 
Иқтисодиёт ва молия бошқармаси ва бошқа 
ташкилотлар ходимлари билан биргаликда 
Пискент ва Чиноз туманларидаги вазиятни 
ўрганишни сўради ва «Дори-дармон» акция-
дорлик жамияти вилоят филиали раҳбарига 
ҳайфсан берди.

Шунингдек, вилоят ҳокими 10 та шаҳар 
ва тумандаги бош шифокорларни лавозимга 
лойиқлигини кўриб чиқиш таклифини бер-
ди. Улар маҳаллий аналоглар ўрнига четдан 
келтирилган дориларни сотиб олиб, «обнал 

фирмалар»дан фойдаланиши, шифокор-
лар дорихоналар манфаати учун 8-10 талаб 
дори ёзиб беришини айтди.

– Кенжатойим тез-тез шамоллаб тура-
ди, – дейди зангиоталик Ирода Турғунова. 

– Ҳар гал шифокорга борсам камида 3 ёки 
4 та дори ёзиб беради. Дорихоналардаги 
нархлар қимматлигидан энг зарурини сотиб 
оламан. Ёки 10 дона ичишни буюрган бўлса, 
5 дона оламан. Ўғлим озгина тузалиши би-
лан дори ичиришни тўхтатиб қўяман. Чунки 
бошқасини сотиб олишга имконим етмай-
ди. Дориларнинг қимматлигидан додимизни 
кимга айтишни билмаймиз. 

Дарҳақиқат, дорилар нархи ҳар дорихо-
нада ҳар хил. Бу ҳар доим муҳокама қили-
надиган мавзу. Мутахассисларнинг таъкид-
лашларича, дорихоначилар ҳам тадбиркор 
ҳисобланади. Ҳар кимнинг ҳам бориб, улар-
ни текширишга ҳаққи йўқ. Лекин, бу улар ис-
таган дориларига истаган нархларини қўйиб, 
хоҳлаган “куйларини чалишлари” мумкин де-
гани эмас-ку?

– Ўн икки йилдан буён дорихонада сотув-
чи бўлиб ишлайман, – дейди бир танишим. 
– Айрим харидорлар рецептда ёзилган дори-
лар топилганига шукр қилиб, индамай олиб 
кетаверишади. Аммо ёзилган дориларнинг 
нархи, ишлаб чиқарилиши, таъсири қандай 
бўлишини синчиклаб сўрайдиган харидорлар 

ҳам кўп. Нархларни 
асосан дорихонамиз 

директори белгилайди. 
Дориларга баҳо қўйилаёт-

ган пайтда энг аввало, аҳоли-
нинг жойлашуви, ижтимоий қатлам 

эътиборга олинади.
Ўзбекистон Республикаси Президенти-

нинг 2016 йилдаги “Аҳолини дори воситала-
ри ва тиббий буюмлар билан таъминлаш-
ни янада яхшилашга доир чора-тадбирлар 
тўғрисида”ги Қарорига мувофиқ, Ўзбекистон 
Республикаси Рақобатни ривожлантириш ва 
истеъмолчилар ҳуқуқларини ҳимоя қилиш қў-
митаси ва унинг ҳудудий бошқармалари зим-
масига дори-дармон воситалари ва тиббиёт 

буюмларининг улгуржи ва чакана савдоси 
билан шуғулланувчи ташкилотлар дори нар-
хини давлат томонидан тартибга солишнинг 
белгиланган тартибига риоя этишини тизим-
ли асосда назорат қилиш вазифаси юклатил-
ган.

Қўмитанинг Тошкент вилояти ҳудудий 
бош қармаси билан боғланганимизда, Ишонч 
телефони ва “Fair tech” ягона ахборот тизими 
орқали фуқаролардан мурожаатлар келиб 
тушиши ва у асосида ўрганишлар олиб бори-
лишини маълум қилишди.

 Маълумотларга қараганда, 2023-2024 
йиллардаги мурожаатларга асосан вилоят-
нинг Қибрай тумани ҳамда Нурафшон, Олма-
лиқ, Чирчиқ, Ангрен шаҳарларида фаолият 

юритаётган 62 та дорихонада дори восита-
лари ва тиббиёт буюмларини белгиланган 
нархдан юқори устама қўйган ҳолда сотили-
ши юзасидан ўрганиш ўтказилиб, қонунбузи-
лиш ҳолатлари аниқланган дорихоналарга 
нисбатан тегишли чоралар кўрилган. Шунинг-
дек, Оҳангарон ва Чирчиқ шаҳарларида фа-
олият юритаётган дорихоналар томонидан 
яроқлилик муддати ўтган дори воситалари 
истеъмолчига сотилганлиги аниқланган.

– Порталга фуқаро Н.Қаноева томонидан 
Оҳангарон шаҳридаги “Jo`raboy inobat farm” 
масъулияти чекланган жамияти устидан ши-
коят келиб тушди, – дейди вилоят Рақобатни 
ривожлантириш ва истеъмолчилар ҳуқуқла-
рини ҳимоя қилиш ҳудудий бошқармаси 

бошлиғи Жўрабек Исмоилов. – Ўрганиш 
давомида фуқаро аризасида келтирилган 
Ромидон (5 г.) дори воситасини ушбу жа-
миятга тегишли дорихонадан сотиб олгани 
ҳамда дори воситасининг яроқлилик муддати 
ўтганлиги бўйича далиллар кўриб чиқилди 
ва ҳақиқатда истеъмол учун яроқсиз экан-
лиги, муддати ўтган бўлса ҳам сотилганлиги 
аниқланган. Ҳолат юзасидан далолатнома 
тузилиб, қонуний чора кўрилди.

Рақамларга мурожаат қиладиган бўлсак, 
биргина вилоятимизнинг ўзида бугунги кунда 
1 минг 230 та дорихона ва унинг филиалла-
ри фаолият юритмоқда. Улардан 118 таси 
эса ижтимоий дорихоналардир. Бу дегани, 
вилоят даги ўртача ҳисобда ҳар 2 минг 400 
аҳолига битта дорихона тўғри келмоқда. Фар-
мацевтика маҳсулотлари хавфсизлиги мар-
кази давлат муассасаси бош мутахассиси 
Саҳоб Омиловнинг сўзларига кўра, вилоят-
нинг Янгийўл, Олмалиқ, Ангрен шаҳарлари, 
Зангиота, Қибрай ва Янгийўл туманларида 
дорихоналар кўп. Оҳангарон шаҳри ва тума-
ни ҳамда Оққўрғон, Чиноз туманларида эса 
нисбатан кам экан. Мутахассис буни аҳоли 
сони билан изоҳлади.

– Дорихона очишнинг ҳам ўзига хос та-
лаб лари бор, – дейди Саҳоб Омилов. – Бар-
ча шартлар бажарилган тақдирдагина рухсат 
берилади. Ўтган йили жисмоний шахслар-
дан келган мурожаатлар асосида суд қаро-
ри билан 4 та дорихонанинг фаолиятига чек 
қўйилди. Бунга сабаб эса, уларда давлат 
рўйхатидан ўтказилмаган, контрабанда йўли 
билан кириб келган дорилар сотилганлиги 
бўлди. Агар сизда ҳам олган дорингиздан 
шубҳа пайдо бўлса ёки истеъмол қилинганда 
қандайдир нохуш ҳолатлар кузатилса, бема-
лол бизга мурожаат этишингиз мумкин. Бизга 
дорихоналарнинг кўпайиши эмас, халқимиз-
нинг саломатлиги муҳим.

Хулоса қилиб айтганда, фармацевтика 
саноати, дорихоналар ва аҳоли ўртасида-
ги ишонч соғлиғимизни асраш ва тиклашда 
муҳимдир. Энди сизга савол: маҳаллангизда 
нечта дорихона борлигини ҳеч санаб кўрган-
мисиз?

Нозима РАСУЛОВА,
“Тошкент ҳақиқати” мухбири

Собиқ иттифоқ даврида пойтах-
тимизда бундай автовокзаллар икки-
та эди. “Самарқанд” деб номланувчи 
иккинчи шоҳбекат (ҳозирги Жанубий 
вокзал рўпарасида) ҳам ҳамиша одам-
лар билан гавжум, пойтахтнинг энг 
файзли манзилгоҳларидан бири бўл-
ган. Улар қатъий тартибда ишлаган. 
Йўловчилар рейсдан қолиб кетмасли-
ги учун ҳар 5-10 дақиқада (ҳатто “буюк 
оғалар” ҳукмрон даврларда ҳам) он-
да-сонда шундай эълонлар қулоққа 
чалиниб қоларди:

– Внимание пассажиров! Ташкент- 
Пскент, через Куйлюк, Карасу, Ташморе 
маршрути буйича юрадиган автобус тур-
тинчи плошадкадан жуниди! 

Бу каби автовокзаллар нафақат 
пойтахтда, балки ҳар бир вилоят, 
шаҳар ва туман марказларида ҳам бўл-
ган ва йўловчиларга намунали хизмат 
кўрсатиб келган. Собиқ Тўйтепа авто-
вокзали (Нурафшондаги) илгари Ўрта 
Чирчиқ тумани марказида, аҳолига ҳар 
томонлама қулай ерда жойлашган эди. 
Иш тартиби “Тошкент” ва “Самарқанд” 
автовокзалларидан қолишмайдиган бу 
манзилдан вилоят нинг бошқа шаҳар ва 
туманларига, шунингдек, пойтахтнинг 
Амир Темур хиёбонигача борадиган 
автобуслар йўналишга қўйилган эди. 
Йўловчилар бу ердан хоҳласа арзон-
роқ нархда чипта олиб, ҳар бекатда 
тўхтаб-тўхтаб борадиган оддий авто-

бусда, шошиб турганлар йўлкираси би-
роз қиммат роқ, лекин ҳар ўн дақиқада 
юрадиган “Тезюрар”да манзилга етиб 
олишлари мумкин эди.

Нурафшон Тошкент вилояти-
нинг маъмурий марказига айлангач, 
шаҳарда катта бунёдкорлик ишлари 
бошланиб кетди. Илгари собиқ Тўй-
тепада бир нечтагина кўп қаватли 
бинолар бўлар эди. Аммо Нурафшон 
шаҳри ташкил этилгач, бу ерда қисқа 
муддатда шунақанги кўп ва замона-
вий архитектура талабларига жавоб 
берадиган баланд ва кўркам иморат-
лар қад кўтардики, собиқ советлар 
даврида эмас, ҳатто етти йил аввал 
ҳам бундай бўлишини ҳеч ким та-
саввур қила олмасди. Албатта, тор кў-
чалар кенгайтирилди, эски уй-жойлар 
бузилди. Шулар қатори, биз юқорида 
таърифлаган шаҳар бошбекати ҳам 
“снос қурбони” бўлди.

Яқинда Франциядан бир дўстимиз 
келди. У билан Нурафшонда дий-
дорлашдик. Кузатиш чоғи меҳмонни 
шаҳар марказидаги “Гуландом” дўко-
ни тагига бошладим.

– Автовокзалга бормаймизми? Вақ-
тим бемалол, автобусда кетсам ҳам 
бўлаверади, – деди у.

– Бизнинг шаҳарда ҳозирча унақан-
ги жой йўқ, – аста тушунтирдим. – Аммо, 
йўловчилар учун барча хизматларни 
қиладиган “питак”ларимиз кўп...

Европада узоқ йил яшаб, “ақли 
ҳар нарсага етган” меҳмоним... нега-
дир мен айтган гапларнинг мағзини 
чақишга қийналарди. 

– Шунча жойга, сиз айтгандек, “пи-
так” қилгунча, одамлар учун қулай ер 
топиб битта шоҳбекат қуриб бўлмай-
дими?

– Уч-тўрт йил аввал шундай шоҳ-
бекат қурилганди. Аммо у шаҳар мар-
казида эмас. У ерга етиб олиш учун 
ҳам “питак”ка келиб, битта таксига 
йўлкира бериш керак. Шунинг учун 
одамлар янги бошбекат бўш турма-
син деб якшанба кунлари у ерда пиёз 
сотишяпти...

Меҳмонни кузатдим-у ўйланиб 
қолдим. Ёзда Америкадан синфдо-
шим келадиган. Ишқилиб у келгунча 
Нурафшонда шоҳбекатга жой ажра-
тишсин-да! Йўқса, ўттиз йил аввал 
хорижга кетган ошнамни ҳам "Топган 
гул келтирур... (бекатини) топмаган 
бир боғ пиёз" деб, “пиёз бозор"дан ку-
затаманми?

Тасаввур қилинг, юртимиздан 
борган ўзбеклар Нью-Йорк шаҳри-
да айланиб юриб, маҳаллий аҳо-
лидан: “Вашингтонга қандай етиб 
олиш мумкин?” деб сўраса, улар 
ҳам ўзимизга ўхшаб “Шундоқ шаҳар 
сентирига бориб, Майкл Жексон-
нинг қайнисига қарашли картиш-
ка бозор бор, ўша ердан питакдан 
такси гаплашасиз” деб тушунтир-
майди-да!

Тўхтамурод ҲАСАНБОЕВ,
“Тошкент ҳақиқати” 

мухбири

КИМГА АЙТАМИЗ?Абу Али ибн Сино: 
“Мен ўзимдан сўнг тўртта табибни 

қолдираяпман. Улар: қуёш, тоза ҳаво, сув ва 
бадантарбиядир”, деган экан. Аслида ҳам соғлом 

турмуш тарзига риоя қилиб, жисмоний меҳнат 
билан шуғуллансак, балки дори ичишга 

ҳеч ҳам ҳожат қолмасди.

ДОРИ БИЗНЕСИ:
ДОДИМИЗНИ

Мавзуга 
қайтиб

Бугунги кунда турли касалликларнинг 
авж олиши, баъзиларининг “ёшариши”, эко-

логиянинг бузилиб бориши тиббий дори воси-
таларига эҳтиёжни оширмоқда. Бунда аҳолининг 

тиббий маданияти, яъни бу соҳадан хабардорлиги, до-
ри-дармонлардан тўғри фойдалана билиши саломатлигини 

тиклашда катта аҳамиятга эга.

Масалан, Тошкент та-
рафга шу ердан, яъни, 
“Гуландом”нинг тагидан 
кетса бўлади. “Ўртасарой 
павароти” деган “питак”-
дан Ўртасарой тарафлар-
га бориш мумкин. Қўйлиқ 
отанинг "питаги"дан 
Қорасув, “Ким Пен Хва”, 
“Авангард”, “Карл Маркс”, 
“Бинокор”га борса булади. 
“Тешабой ота чойхонаси” 
деган бекатга борсангиз, 
ҳайдовчиларнинг ўзи “Ба-
ниса, Стадион!” деб бақи-
риб туришади. Янги “Те-
леком” биноси яқинидан 
“Бургалик” маҳалласи ва 
Пискент туманига, кун-
ботарга ўтсангиз, Тош-
кент денгизи, Оққўрғон 
тарафларга кетса бўла-
ди. Энг “обрўли” питак – 
Олмалиқ, Оҳангаронники. 
Чунки улар давлат бай-
роғимиз остидаги майдон-
да туришади...

Нурафшон шаҳридаги бузиб юборилган аввалги шоҳбекат.

Ушбу бино "Нурафшон янги шоҳбекати" учун қурилган эди. 

Аммо ҳозирда якшанба кунлари пиёзбозор вазифасини ўтаяпти.

ШАҲАРЛАРДА БЕКАТ,
НУРАФШОНДА “ПИТАК”МИ?

Энди "ЖЧ" ҳар йили ўтказилади
Футбол бўйича ҳар икки йилда 

бир марта ташкил этиладиган 17 ёш-
гача бўлган футболчилар ўртасида-
ги жаҳон чемпионати энди ҳар йили 
ташкил этилади.

Бу ҳақда FIFA.com расман 
маълум қилди. Шунингдек, му-
собақада иштирок этувчилар 
сони 24 тадан 48 тага оширил-
ди. Янги форматдаги ЖЧнинг 
дастлабки бешта турнирига Қа-
тар мезбонлик қилади.

Бундан ташқари, ФИФА 
ўсмир қизлар ўртасидаги ЖЧ 
иштирокчилар сонини 24 тага 
оширди ва мусобақа ҳар йили 
Марокашда бўлиб ўтади.

Эслатиб ўтамиз, сўнгги бор 
ташкил этилган ЖЧ U-17 мусо-
бақасида Ўзбекистон ўсмирлар 
терма жамаоси чорак финалга 
қадар етиб борганди.

Фоминдан ғалабали юриш
Қозоғистоннинг Актобе шаҳрида 

теннис бўйича ITF турнири давом эт-
моқда.

Мукофот жамғармаси 15 
минг АҚШ долларини таш-
кил этувчи ушбу мусобақада 
ҳамюртимиз Сергей Фомин ҳам 
муваффақиятли қатнашмоқда. 

Турнирда 8-рақам остида 

тас нифланган Сергей 1/8 фи-
налда нидерландиялик Ден 
Хейер Гуйни қийинчилик би-
лан 6/3, 6/7(3), 7/6(4) ҳисобида 
мағлуб этиб, чорак финал йўл-
ланмасини қўлга киритди.

Ҳамюртимиз ярим финал 
чиптаси учун рейтингда ўзидан 
132 поғона юқорида бораётган 
россиялик Евгений Филипповга 
қарши кортга чиқади.

Шоҳжаҳоннинг навбатдаги 
рақиби маълум

Супер енгил вазн тоифасида IBF 
камари учун собиқ даъвогар Шоҳ-
жаҳон Эргашев қачон рингга қайти-
ши маълум бўлди.

Ҳамюртимиз 28 март куни 
АҚШнинг Мичиган штати-
да ташкил этилаётган DAZN 
ҳамда Salita Promotions ҳамкор-
лигидаги оқшомда жанг қилади. 
Унга панамалик чарм-қўлқоп 
устаси Хуан Хуертас рақиблик 
қилади.

Маълумот учун, Хуан Ху-
ертас фаолияти давомида 22 

та жанг ўтказиб, 17 та ғалаба, 
4 та мағлубият ва 1 та дуранг 
қайд этган. У ғалабаларининг 
13 тасида рақибларини мудда-
тидан олдин таслим этган.

Маълумот учун, Шоҳжаҳон 
Эргашев 2023 йил 26 ноябрь 
куни АҚШда IBF чемпиони 
 Сабриэль Матиас билан жанг 
қилиб, муддатидан олдин 
мағлубиятга учраган эди. Бу 
ҳозирча унинг фаолиятидаги 
ягона мағлубият бўлиб туриб-
ди.
“Тошкент ҳақиқати” мухбири

Суҳробжон САДИРОВ 
тайёрлади



Ҳар бир инсон туғилганидан бош-
лаб умр дафтарига ўз асарини ёзишга 
киришади. Бу асарнинг фожиали ёки 
бахтли якуни эса инсоннинг қандай 
мақсадларга интилиб яшаши, маъна-
вий ва маърифий дунёси, хулқ-атво-
ри, оиласи ва атрофидагиларга муно-
сабати, юртига муҳаббати ва халқига 
беминнат хизмати каби мезонларга 
боғлиқ. Яхшиликка интилиб яшаган, 
қалби пок кишилар, таъбир жоиз бўл-
са, ўзларидан шоҳ асарлар қолдири-
шадики, уларнинг умр дафтарини ва-
рақлаб, ўзимиз учун ибрат ва намуна 
оламиз.

Ҳалол меҳнати ва туғма қобилияти 
билан элу юртда ҳурмат, обрў ва ша-
раф топган таниқли агроном, самимий 
ва камтарин, фидойи инсон  Тойир 
Мирзаев хотирасига бағишланган 
“Қаҳрида ҳам меҳр бор эди...” ном-
ли биографик эссени мутолаа қилар 
эканман, яхшилар ёди унутилмасли-
гига яна бир бор амин бўлдим.

Тойир Мирзаев 1947 йилда Са-
марқанд вилояти Булунғур (ҳозирги 
Жомбой) туманининг Тут қишлоғи-
да таваллуд топган. Тақдирнинг си-
новларига қарангки, 9 ёшида опа-
си  Мушарраф, 16 ёшида падари 
Ҳамдам ота вафот этиб, оилада воли-
даси Қурбоной онанинг ёлғиз суянчи 
бўлиб қолган. Табиатан илмга чанқоқ 
ва изланувчан бўлган Тойир Мирзаев 
ўрта мактабни аъло баҳолар билан 
тамомлаган, аммо оиладаги қийин-
чиликлар, етишмовчиликлар сабаб 
дорилфунунда ўқиш учун имконияти 
етмаган. Бунга Қурбоной онани қўшни-
сининг ҳўкизи сузиб, узоқ вақт тўшак-
да ётиб қолгани ҳам сабаб бўлган. Шу 
кўргилик оқибатида онаизор умрининг 
охиригача қаддини кўтара олмайдиган 
бўлиб, букчайган ҳолда яшаган.

Ёш бўлишига қарамай, оиланинг 
бутун залворини елкасига ортган 
 Тойир Мирзаев қишлоқда механиза-
тор бўлиб ишлай бошлаган. Туғма 
қобилияти, меҳнатсеварлиги ва жон-
куярлиги ортидан бригада бошлиғи 
даражасигача кўтарилган. 

Мактабни тамомлаганига 11 йил 
тўлган бўлса ҳам, чин қалбидан илмга 
интилиб, олий маълумотли бўлиш орзу-
си билан яшаган Тойир Мирзаев 1976 
йилда Самарқанд қиш лоқ хўжалик 
инс титутига ўқишга кирган. 1981 йил-
да институтни муваффақият-

ли тугатиб, Жомбой 
туманида хўжалик 
бош агрономи, кол-
хоз раиси, кейинчалик 
хўжалик бошқаруви 
раиси лавозимларида 
меҳнат қилган.

Элнинг оғир куни-
да елкадош, қувончли 
дамларида давра-
дош бўлиб, халқнинг 
ҳурматини қозонган 
меҳнатсевар ва танти, 
очиқкўнгил ва бағри-
кенг, дўстпарвар Тойир 
Мирзаев жуфти ҳалоли 
Маҳкамтош ая билан 
биргаликда 7 нафар 
фарзандни камолга ет-
казиб, олий маълумотли қилган.

Ушбу биографик эссе муаллифи, 
атоқли давлат арбоби Зойир Мирза-
ев шундай хотирлайди: “Отам: “Мен 
ёлғиз ўғил эдим, сизлар ёнимга ки-
риб, биз катта уруғ бўлдик”, деб 
кўзларига ёш олиб гапирардилар. 
Айниқса, бу ҳол умрларининг сўнг-
ги йилларида кўп такрорланади-
ган бўлди...”(134-бет).

Ҳақиқатдан ҳам, бугун Мирзаев-

лар авлоди катта сулолага айланган. 
Ўзбекистонда хизмат кўрсатган юрист 
Алишер Мардиев китобга ёзган сўз-
бошисида таъкидлаганидек: “Ҳаёти 
давомида турмушнинг аччиқ си-
новларига бардош бера олган, 
ҳар қандай ҳолатда ҳам инсоний-
лик фазилатини йўқотмасдан 
олға интилган бу инсон туманда 
 Мирзаевларнинг ибратли сулола-
сини яратишга муваффақ бўлди. 

Ушбу китобни фарзанди  Зойир 
Тойировичнинг ўзи ёзиб, ниҳо-
ятда тўғри иш қилибди. Чунки 
отасининг ўз сулоласига берган 
ибратини у яхши ан-

глаб етган. Бундан 
ташқари, уй-музей 
ҳам нафақат сулола 
раҳбари Тойир ака-
нинг, балки Мирзаев-
ларнинг шонли та-
рихини ибрат қилиб 
кўрсатиб турибди”. 
(6-бет).

Китоб юксак сами-
мият ва маҳорат билан, 
ниҳоятда равон ва ишо-
нарли ёзилган. Муал-
лиф падари бузрукво-

рининг умр йўлини ҳикоя 
қилиш асносида ўзбек халқининг XX 

асрнинг иккинчи ярми ва XXI асрнинг 
бошларидаги тарихини ҳам ҳаққо-
ний ва ҳаётий мисоллар билан ёри-
тиб берган. Жумладан, ўтган асрнинг 
80-йилларида мамлакатимизда содир 
бўлган “пахта иши” фожиалари холис-
лик билан тасвирланиб, халқимизга 
хос букилмас ирода, сабр ва матонат 
каби юксак инсоний туйғулар аввало 
Тойир Мирзаев тимсолида, шунинг-
дек, эсседа ҳикоя қилинган воқеалар 

иштирокчилари тийнатида тараннум 
этилган.

Китоб таркибан тўрт қисмга ажра-
тилган.

Биринчи қисмда муаллиф ушбу ёд-
номани ёзиш унинг учун фарзандлик 
бурчи эканини, китоб фақат ҳаётий 
воқеаларга асосланганини алоҳида 
таъкидлаган. Унда Тойир Мирзаевнинг 
аждодлари, болалиги, мактаб даврла-
ри, касбий фаолияти ва оилавий ҳаё-
ти қизиқарли тарзда ҳикоя қилинган.

Иккинчи қисм “Отамдан эшитган-
ларим” деб номланган. Ушбу қисмда 
муаллиф отасидан эшитган ва хоти-
расида ўчмас из қолдирган тарбиявий 
аҳамиятга эга 7 та ҳикояни келтирган.

Учинчи қисмда муаллиф –  Зойир 

Мирзаевнинг отаси – Тойир ота ҳақи-
даги хотиралари баён этилган. У пада-
ри бузрукворидан ўз кучига ишониш, 
оғир аҳволда қолганларга ёрдам бе-
риш, камтарлик, режали ишлаш, ҳар 
бир ишда аввало ўзи ибрат кўрсатиш, 
қийинчиликка сабр қила олиш, оила-
да ўз ўрнини топиш, болалар билан 
мунтазам шуғулланиш, билим олиш 
ва ҳунар ўрганишга иштиёқли бўлиш, 
рўзғор ишларини қила олиш, одам-
ларни эшитиш, ҳар доим тўғри сўзни 
айтишни ўрганганини таъкидлаган. 
“Кўзингга қара, эҳтиёт бўл, тилингга 
эрк берма”, “Кун кўрмаган кундузи 
чироқ ёқармиш”, “Дангаса топаман 
деса, баҳона топилаверади” каби 
отасидан эшитган панд-насиҳатларни 
ҳам китобхон  эътиборига ҳавола қил-
ган. Ушбу қисмда Мирзаевлар сулола-
си шажараси ҳам келтирилган.

Тўртинчи қисм “Замондошлари 
хотираларидан” деб номланиб, унда 
Тойир Мирзаевнинг фарзандлари, ке-
лин ва неваралари, шунингдек, уни 
шахсан таниган-билган инсонларнинг 
хотиралари (жами 23 та) жамланган. 

Хотираларда Тойир отанинг юксак 
одамийлик фазилатлари самимият 
билан эътироф этилган.

Тарихий ва тарбиявий, бадиий ва 
маърифий жиҳатдан юксак савияда 
ёзилган ушбу биографик эссе таниқ-
ли давлат арбоби, дўстимиз Зойир 
Мирзаевнинг носирлик истеъдодини 
ҳам намоён этган. Бу, айниқса, Са-
марқанднинг ширали ўзбекона шева-
сида сўзлашадиган асар қаҳрамон-
лари тилининг жонлилигида, улар 
тилидан халқ нақллари ва иборала-
ри ўринли ишлатилганида яққол кўз-
га ташланади. Кези келганда қўлла-
нилган “чорпут”, “меш”, “тентак” каби 
лақаблар ҳам асарнинг халқоналиги-
ни таъминлаган.

Тойир отанинг ҳаётий хулосалари 
унинг тилидан содда, шу билан бирга 
таъсирчан тарзда китобхонга етказил-
ган. Масалан, Тойир ота онаси Қурбо-
ной дардманд бўлиб қолганида шун-
дай хулоса чиқаради: “Агар орқангда 
суяйдиганинг, ичи ачиб сўрайдига-
нинг бўлмаса, ҳаёт зарбалари сени 
эзиб ташлайди, ҳамманинг сўра-
гани ўз йўлига, лекин ака-ука ва 
жигарларнинг сўрагани бошқача. 
Умуман, аканг, уканг борлигининг 
ўзи катта бахт” (54-бет).

Отаси билан боғлиқ воқеаларни 
ҳикоя қилар экан, муаллиф ўзининг 
шахсий мулоҳазаларини ҳам зарга-
рона тарзда билдириб ўтади. Жум-
ладан, нафақадаги Тойир отанинг 
ҳамсуҳбат отахонлар билан гурунгла-
рини тасвирлар экан: “Суҳбатларни 
эсласам, қариндошлар ўртасидаги 
самимийлик йўқолиб бораётгани-
ни, фарзандлар ота-она ҳолидан, 
опа-ука, қариндошлар бир-бирлари 
ҳолидан хабар олиши, деган қадри-
ятлар унутилаётганини сезаман, 
асосийси, яқинлар ҳолидан хабар 
олиш, йўқлаш деган инсоний фа-
зилатлар йўқолиб бораётганидан 
афсусланаман, ачинаман” (127-
бет), дея фикр билдириб, китобхонни 
ҳам мушоҳадага чорлайди.

Мухтасар айтганда, ушбу биогра-
фик эссе ҳалол меҳнати, илмга чан-
қоқлиги ва фарзандларига берган 
оқилона тарбияси орқали эл ичра азиз 
бўлган табаррук инсон – Тойир Мирза-
евнинг ибратли ёдномасидир.

Аслида, ҳар бир инсон ўз аждод-
лари ҳақида шу каби асарлар ёзиши 
керак. Демак, бу борада ҳам ушбу ёд-
номадан ибрат олсак арзийди.

Акмал САИДОВ,
академик

Подшоҳ Бобур – Темурийлар су-
лоласига мансуб шаҳзода, Осиёда 
таваллуд топган, болалигида етим 
қолса-да, барибир, шоҳ эди, хизма-
тига қойим маҳрам-мулозимлари, 
беклару аскарлари ҳозиру нозир, энг 
оғир кунларида ҳам муҳтожлик кўрма-
ган, исломий аркону аҳкомларда со-
бит ва содиқ, туркий ва форсий тилда 
сўзлаган ва ёзган, қўлидаги салтана-
ти дахлсиз бўлиб, валиаҳдига мерос 
қолди ва етти пушти тож-тахт соҳиби 
бўлди…

Император Наполеон эса – ўр-
таҳол дворяннинг ўғли, аждодлари-
дан ҳеч ким ҳеч қачон юрт сўраган 
эмас, Европада туғилган, болалиги 
иқтисодий қийинчиликда кечган, хиз-
маткори бўлмаган, оиласи ҳамиша 
муҳтож эди, насроний динига мансуб, 
лекин эътиқодда собит эмас, фран-
цуз ва итальян тилларида сўзлаган, 
империяси дахлсиз бўлмаган, салта-
натини валиаҳдига қолдирган, аммо 
ундан тортиб олишган…

Бу каби тафовутларни яна анча-
гина санаш мумкин. Бироқ ана шу 
фарқлар замирида ҳам ўхшашлик, 
ҳатто ҳайратангиз сирли қонуниятлар 
уйғунлиги сезилади. Икки ҳукмдор 
салтанати ва икки саркарданинг жан-
говар йўлида муштарак жиҳатлар, та-
рихи ва тақдирида шундай такрорлар 
борки, танг қолмай илож йўқ.

Бобур тоғлар орасидаги Фарғона 
водийсида, Наполеон сувлар ораси-

даги Корсика оролида таваллуд топ-
ган. Буниси Ўрта Осиё, униси Ўртаер 
денгизи эди. Фарғона водийси ҳам, 
Корсика ороли ҳам 40-42,5-шимолий 
кенгликда жойлашган. Бобур ҳам, На-
полеон ҳам ўзи улғайган оиладаги 8 
фарзанднинг биридир.

Энди қаранг: Бобур дастлаб 
Фарғонанинг, Наполеон эса аввал 
Корсиканинг мустақиллиги учун ку-
рашган. Бобурнинг қўшини “енгилмас 
ўрду”, Наполеоннинг армияси Grand 
Armee аталарди: Бобур – Самарқанд-
да уч карра (1497, 1500, 1511), На-
полеон эса Парижда уч марта (1799, 
1804, 1815) соҳиби давлат бўлган. Са-
марқандни – “сайқали рўйи заминаст”, 
Парижни – “ер юзининг пойтахти” де-
йдилар. Бобур Самарқандни илк бор 
олиб, юз кун подшоҳлик қилганди, На-
полеон эса Париждаги сўнгги зафари-
дан сўнг юз кун тож кийган. Бобур ҳам, 
Наполеон ҳам шоир, ёзувчи, мемуар-
навис эдилар. Бобурнинг асарлари 
қанчалар қимматли бўлса, Наполеон-
нинг китоблари (32 жилд!) ҳам ўшан-
чалик мўътабар ҳисобланади.

Ҳиндистон подшоҳи Бобур – ҳинд 
эмас, французлар императори – Напо-
леон француз эмас. Бобур мўғул бўл-
маса-да, “буюк мўғуллар императори” 
деган ном олди, Наполеон француз 
бўлмаса-да “француз императори” 
эди. Бобур Ҳиндис тон бойликларини 
Фарғонага, Наполеон эса Франция ха-
зинасини Корсикага ташимаган.

Иккала император деярли тенг-
қур ёшда: Бобур (47), Наполеон (46) 
тож-тахтдан воз кечиб, ўрнига ўғлини 
қўйди. Бобур бу қарорга ихтиёрий, 
Наполеон эса мажбурликдан бармоқ 
босди. Қонуниятни кўрингки, ота-бу-
васи ҳукмдор ўтган Бобур бу ниятига 
эришди, аждодларидан бирортаси 
юрт сўрамаган Наполеоннинг эса 
муроди ҳосил бўлгани йўқ. Ва яна 
ажабки, подшоҳзода Бобур авлодла-
ри Ҳиндистон тахтида давру даврон 
суришди, император Наполеоннинг 
бирор зурриёдига ҳукмдорлик буюр-
мади.

Ҳиндистонга подшоҳ бўлиб, Бобур 
буни ўзига армон билди, чунки ва-
танжудо, мусофир эди. Ҳиндистон 
Наполеонга ҳам армон бўлиб, 18 йил 
уринса-да, босиб ололмади. Бобурий-
ларнинг қисмати ҳам, Наполеоннинг 
тақдири ҳам инглизлар қўлида ҳал 
бўлган.

Бобур аркони давлати, оиласи, 
яқинлари даврасида хотиржам ва-
фот этди. Бироқ Наполеон Атланти-
канинг олис жанубидаги Авлиё Еле-
на оролида танҳолик ва ғарибликда 
дунёдан кўз юмди. Бобурнинг қабри 
Кобулга (1540), Наполеонники эса 
Парижга (1840) кўчирилди. Асрлар ўт-
моқдаки, ҳар икки улуғ саркарданинг 
хоки туроби эъзозда. Бобурнинг ноёб 
қўлёз малари Парижга бориб қолган, 
Наполеоннинг хос мебеллари эса Са-
марқандда…

Ўзбекистон мустақилликка эриш-
гач, 1993 йил – Бобур йили деб эълон 
қилинди. Шоҳ ва шоирнинг таваллуд 
айёми мамлакатимизда маънавият 
байрами тусини олди. 

Ўзбекистон Республикаси Прези-
денти Шавкат Мирзиёев таъкидлага-
нидек: “Заҳириддин Муҳаммад Бобур 
ўн икки ёшидан бошлаб Темурийлар 
давлатини сақлаб қолиш учун ўзини 
ўтга ҳам, чўққа ҳам урди, ҳеч қандай 
душмандан ҳам, синовдан ҳам қўрқ-
мади. Ўз авлодларига Ватанга бўлган 
буюк муҳаббатни, эзгу фазилатларни 
мерос қилиб қолдирди”.

Ҳар йилнинг февраль ойи Наво-
ийхонлик ва Бобурхонлик билан ўта-
ди. Матбуот, радио-телевидениеда 
бу икки сиймо шахси етакчи мавзуга 
айланади.

Энди Наполеонга келадиган бўл-
сак, у император тожини кийгач, 15 
август (туғилган куни) тантанавор 
нишонланадиган диний ва давлат 
байрамларининг расмий рўйхатига 
киритилган. Ҳар йили француз вақтли 
нашрларининг 15 август сони байра-
мона безалади, Фахрий Легионнинг 
янги нишондорлари рўйхати  эълон 
қилинади.

Наполеонни Бобурга ўхшатаётга-
нимиз йўқ. Лекин Худо ўзи икковининг 
ҳаётини, аъмолини, тақдирини ўхша-
тиб яратгач, биз бандаларда не ихти-
ёр?..

Рустамжон УММАТОВ

Бобур – мўғул ё ҳинд бўлма-
гани каби, Наполеон ҳам фран-
цуз ё италиялик эмас эди.

Заҳириддин Муҳаммад Бобур… 
Наполеон Бонапарт… Замони ва 
макони, келиб чиқиши ва насл-на-
саби, ҳаёти ва аъмоли, ибтидоси 
ва интиҳоси тамоман тафовутли бу 
икки арбобни таққослаб бўладими? 
Уларда ўхшашлик нима қилсин?..

Бир сулола та
рихи

Эй, умри азиз...

“Роббинг фақат Унинг Ўзигагина ибодат қили-
шингни ва ота-онага яхшилик қилишни амр этди”.

Қуръони карим, “Исро” сураси, 23-оят

Ибратли ёднома:

(З. Мирзаевнинг “Қаҳрида ҳам 

меҳр бор эди...” биографик 

эссесини ўқиб...)

Бобур ва
Наполеон

Ажаб сирларБиллур 
бисотдан

Суюклигим
Суюклигим, қошингдаман, 
Дилда неки бори билан.
Тинчлик бермас ёнган олов, 
Муҳаббати, зори билан. 

Оҳ десанг ҳам, воҳ десанг ҳам,
Авайласанг бахтим шудир. 
Тўрт фаслли феълимдаги, 
Тўфон, ёмғир, қори билан. 

Қувонч ҳамроҳ, алам ҳамроҳ, 
Ташвишларнинг чеки йўқдир. 
Гоҳ уфуриб, гоҳ аталган, 
Райхон гуллар хори билан. 

Адолатни, ҳақиқатни, 
Гирён излаб кезди қалбим. 
Сарсонликдан қайтди охир, 
Иймон, инсоф, ори билан. 

Тушовланган дилим энди
Занжирларин бир-бир узди. 
Сўзламоққа, куйламоққа
Шайланган дил тори билан. 

Тақдир яна дуч қилмасин, 
Азобланган умрим қийнаб. 
Меҳробларда пусиб ётган, 
Чаёнлару мори билан. 

Чанг-ғуборлар йўқлик сари
Бир-бир сингиб кетарлар-ей, 
Ардоқласанг, суйсанг етар, 
Сен қалбингни бори билан. 

Дўстлар бир кун кўзин ёшлаб,
Ўтиб кетди десинлар-ей. 
Қайтиб келмас бу дунёга
Ўткир вафодори билан!

Ўткир РАҲМАТ


